CABINET CYNGOR GWYNEDD

Adroddiad i gyfarfod Cabinet Cyngor Gwynedd

Dyddiad y cyfarfod: 11 Chwefror 2025

Aelod Cabinet: Cynghorydd Dewi Jones

Teitl yr Eitem: Ysgol Gynradd Nebo ac Ysgol Baladeulyn
Swyddog Cyswlit: Gwern ap Rhisiart, Pennaeth Addysg

1. Y PENDERFYNIAD A GEISIR
1.1 Gofynnir am ganiatad y Cabinet i:

a) gychwyn trafodaethau ffurfiol gyda Chorff Llywodraethol a budd-ddeiliaid perthnasol
Ysgol Gynradd Nebo gan drafod opsiynau posib yn ymwneud & dyfodol yr ysgol yn sgil
niferoedd isel o ddysgwyr a’r pryderon am gynaladwyedd yr ysgol.

b) gychwyn trafodaethau ffurfiol gyda Chorff Llywodraethol a budd-ddeiliaid perthnasol
Ysgol Baladeulyn gan drafod opsiynau posib yn ymwneud a dyfodol yr ysgol yn sgil
niferoedd isel o ddysgwyr a’r pryderon am gynaladwyedd yr ysgol.

Rhan A — Ysgol Gynradd Nebo

2. CEFNDIR
2.1. Ysgol gymunedol yw Ysgol Gynradd Nebo sydd wedi ei lleoli ym mhentref Nebo, sydd rhyw
dair milltir o Benygroes, ac yn darparu addysg ar gyfer dysgwyr rhwng 3-11 oed. Ysgol cyfrwng
Cymraeg Categori 3 yw Ysgol Gynradd Nebo a Chymraeg yw prif iaith yr ysgol.

2.2. Yn 6l niferoedd mis lonawr 2025, mae 10 dysgwr llawn amser yn mynychu’r ysgol gyda dim
plentyn yn y Dosbarth Meithrin. Mae gan yr ysgol gapasiti ar gyfer 51 o ddysgwyr Derbyn i
Flwyddyn 6 (7 yn y Dosbarth Meithrin).

3. RHESYMEG A CHYFIAWNHAD DROS ARGYMELL Y PENDERFYNIAD

3.1. Niferoedd Isel a Llefydd Gweigion

3.1.1. Mae niferoedd dysgwyr Ysgol Gynradd Nebo wedi bod yn fregus ers peth amser. Gweler
y graff isod sydd yn seiliedig ar gyfrifiad lonawr dros y 10 mlynedd diwethaf:



Niferoedd Dysgwyr (D-BI.6) Ysgol Nebo - lonawr 2016-2025 (PLASC)

3.1.2. Mae Cod Trefniadaeth Ysgolion 011/2018 yn nodi:

‘Os oes mwy na 10% o leoedd gwag mewn ardal yn gyffredinol, dylai awdurdodau lleol
adolygu eu darpariaeth ac ystyried os y dylent wneud cynigion ar gyfer cael gwared arnynt,
os y bydd yn gwella effeithiolrwydd ac effeithlonrwydd darpariaeth. Diffinnir lefel
sylweddol o ddarpariaeth dros ben fel 25% neu fwy o gapasiti ysgol (fel y’i diffinnir yng
Nghylchlythyr 21/2011) ac o leiaf 30 o leoedd gwag.’

Gyda chapasiti o 51, mae canran uchel o lefydd gweigion yn yr ysgol yn seiliedig ar
niferoedd lonawr, sef 80% (lle i 41 dysgwr llawn amser).

3.1.3. Ynychwanegoli'r niferoedd isel, her arall y mae’r ysgol yn ei wynebu yw'r diffyg plant sydd
yn byw yn y dalgylch. Dengys meddalwedd GIS y Cyngor (System Gwybodaeth
Ddaearyddol) bod 8 dysgwr oed cynradd yn byw yn nalgylch Ysgol Gynradd Nebo (sydd yn
cynnwys 1 dysgwr oed Meithrin). Mae 2 yn dewis mynychu Ysgol Gynradd Nebo, gyda 5
o’'r dysgwyr yn mynychu ysgolion cynradd eraill yn nalgylch Dyffryn Nantlle, ac 1 yn
teithio’n all-dalgylch. Noder bod y data GIS uchod yn seiliedig ar niferoedd lonawr 2025.

3.2. Amrediad Oedran y Dosbarthiadau
Mae’r dysgwyr presennol yn cael eu haddysgu mewn dau ddosbarth bychan aml-oedran, gyda
4 dysgwr (Cyfnod Sylfaen) yn cael eu haddysgu mewn un dosbarth, a 6 dysgwr (Cyfnod
Allweddol 2) mewn dosbarth arall. Mae’n bosib y gall hyn greu her wrth ddarparu cwricwlwm
ar gyfer ystod eang o oedrannau o fewn yr un dosbarth, ynghyd a’r ffaith fod yna rai
blynyddoedd heb ddysgwyr, fel y dengys y tabl isod:

Blwyddyn
M 0 1 2 3 4 5 6 Cyfanswm
Ysgol Gynradd Nebo 0 2 0 2 3 3 0 0 10
Dosbarthiadau Dosbarth Dosbarth




3.3.  Rhagamcanion Dysgwyr
Dengys y rhagamcanion diweddaraf, sy’n seiliedig ar niferoedd lonawr 2025, y bydd niferoedd
Ysgol Gynradd Nebo yn parhau’n fregus i’r dyfodol, fel y dengys y tabl isod:

Cyfanswm
M Meithrin Derbyn-BIl.6
lonawr 2025 210|233 |]0] O 0 10
RhagamcanionMedi2025 | 2 (0| 2| 0|2 |3 (3| O 2 12
Rhagamcanion Medi2026 | 2 (|2 | 0|2 | 0|23 3 2 14
Rhagamcanion Medi2027 | 2 |2 |2 |0 |2 |02 3 2 13

3.4. Sefyllfa Gyllidol

3.4.1. O ganlyniad i’r niferoedd isel o ddysgwyr, nid yw’r dyraniad ar sail y dysgwyr yn ddigonol
i allu cynnal lefel staffio priodol yn yr ysgol. O ganlyniad mae Polisi Gwarchodaeth y Cyngor
yn sicrhau isafswm lefel staffio ar gyfer ein hysgolion lleiaf drwy roddi dyraniad cyllidol
ychwanegol iddynt uwchlaw’r dyraniad craidd. Golyga hynny, ar gyfer 2024-25, fod Ysgol
Gynradd Nebo wedi derbyn dyraniad cyllidol 0 £197,897:

Dyraniad Craidd Dyraniad Cyllidol Ychwanegol Cyfanswm
(Gwarchodaeth)
£148,493 £49,404 £197,897

3.4.2. Golyga hyn gost y pen fesul dysgwr o £14,857, sydd £9,634 yn uwch na’r cyfartaledd sirol:

Ysgol Gynradd Nebo 2024-25 Cyfartaledd Sirol 2024-2025
Cost Fesul £14,857 £5,223
Dysgwr

3.4.3. O ganlyniad i'r niferoedd isel presennol, mae Ysgol Gynradd Nebo mewn sefyllfa fregus
ac o dan bwysau cyllidol cynyddol. Ers mis Medi 2022, mae’r ysgol wedi’i gwarchod i 1.5
o staff addysgu oherwydd bod llai na 15 o ddysgwyr ar gofrestr yr ysgol.

3.5.  Strwythur Staffio

Trwy Polisi Gwarchodaeth Cyngor Gwynedd, gwarantir isafswm lefel staffio o bennaeth ac athro
ymhob ysgol, gan warantu pennaeth a chymhorthydd mewn ysgolion sydd a llai na 15 o ddysgwyr.
Mae strwythur staffio presennol Ysgol Gynradd Nebo yn cynnwys pennaeth (cyfwerth & llawn
amser) a 45 awr o amser cymorthyddion dysgu.

3.6. Ansawdd Addysg
Derbyniodd yr ysgol adroddiad Estyn cadarnhaol n6l yn 2017 ble nodwyd:

“Mae ansawdd yr addysg yn dda...Mae cyflwyniadau’r gwersi’n fywiog a gweithgareddau’n llifo’n
dda. Mae athrawon yn esbonio syniadau newydd mewn dull ystyrlon a pherthnasol ac yn ymestyn
y dysgu drwy brofiadau ymarferol. Mae’r tasgau wedi eu cynllunio’n ofalus ar gyfer yr ystod



oedran a’r gallu sydd yn y dosbarthiadau. Mae’r athrawon yn holi’n dreiddgar er mwyn ehangu
dealltwriaeth y disgyblion ac yn eu hannog i ddefnyddio eu medrau meddwl drwy gydol y wers.”

Adroddiad Estyn, Hydref 2017

Fodd bynnag, nodwyd yn yr adroddiad bod angen datblygu ymhellach yr ardal allanol ar gyfer y
cyfnod sylfaen, ynghyd a’r angen i wella cyfleoedd i ddysgwyr ddatblygu eu medrau ysgrifennu ar
draws y cwricwlwm.

4. YSTYRIAETHAU PERTHNASOL

4.1 Cod Trefniadaeth Ysgolion
Bydd unrhyw gamau yn cael eu gweithredu’n unol & chanllawiau Llywodraeth Cymru (Cod
Trefniadaeth Ysgolion 011/2018).

Dynodir Ysgol Gynradd Nebo yn ‘ysgol wledig’ gan Lywodraeth Cymru, a cheir diffiniad o ysgol
wledig yn y Cod Trefniadaeth Ysgolion.

5. CAMAU NESAF AC AMSERLEN

5.1. Ynddarostyngedigibenderfyniad y Cabinet, bydd yr Adran Addysg yn cynnal trafodaethau
ffurfiol gydag Ysgol Gynradd Nebo i drafod y sefyllfa gan sefydlu Panel Adolygu Ysgol i drafod
opsiynau posib. Bydd gwahoddiad i holl aelodau’r Corff Llywodraethol, rhieni a staff yr ysgol
yn ogystal a’r Aelod Etholedig Lleol i ymuno &’r panel a chymryd rhan yn y trafodaethau.

5.2. Bydd adroddiad yn cael ei baratoi ar gyfer y Cabinet i adrodd yn 6l yn dilyn y trafodaethau
lleol a gynhaliwyd yn ystod y Panel Adolygu Ysgol gan ofyn am ganiatad i symud ymlaen i
gynnal unrhyw broses statudol yn 6l yr angen, yn unol a chanllawiau Cod Trefniadaeth
Ysgolion (011/2018).

5.3.  Mae’r amserlen amlinellol ar gyfer y camau nesaf fel a ganlyn:

Camau Nesaf Amserlen

Yn ddarostyngedig i benderfyniad y Cabinet, cynnal
trafodaethau ffurfiol gyda Chorff Liywodraethol a rhan-ddeiliaid
perthnasol Ysgol Gynradd Nebo i lunio ac ystyried opsiynau
posib.

Mawrth - Ebrill 2025

Adrodd yn 6l i’r Cabinet yn dilyn adborth lleol ac, yn ddibynnol
ar ganlyniad y trafodaethau, gofyn am ganiatad i symud ymlaen
i weithredu yr argymhelliad gan gynnal unrhyw broses statudol Mehefin 2025
yn 6l yr angen, yn unol a chanllawiau Cod Trefniadaeth Ysgolion
(011/2018).

https://www.llyw.cymru/sites/default/files/publications/2018-10/cod-trefniadaeth-ysgolion-fersiwn-diwygiedig.pdf

Rhan B — Ysgol Baladeulyn

6. CEFNDIR
6.1. Ysgol gymunedol yw Ysgol Baladeulyn sydd wedi ei lleoli ym mhentref Nantlle ac yn darparu
addysg ar gyfer dysgwyr rhwng 3-11 oed. Ysgol cyfrwng Cymraeg Categori 3 yw Ysgol
Baladeulyn a Chymraeg yw prif iaith yr ysgol.

6.2. Yn Ol niferoedd mis lonawr 2025, mae 13 dysgwr llawn amser (Derbyn — Blwyddyn 6) yn yr
ysgol gyda dim plentyn yn y Dosbarth Meithrin. Mae gan yr ysgol gapasiti ar gyfer 55 o
ddysgwyr Derbyn i Flwyddyn 6 (7 yn y Dosbarth Meithrin).

7. RHESYMEG A CHYFIAWNHAD DROS ARGYMELL Y PENDERFYNIAD
7.1. Niferoedd Isel a Llefydd Gweigion

7.1.1.

7.1.2.

7.1.3.

Mae niferoedd dysgwyr Ysgol Baladeulyn wedi gostwng dros y blynyddoedd diwethaf.
Dengys vy graff isod fod cwymp sylweddol wedi bod mewn niferoedd y dysgwyr o 27 yn
2017 i 13 yn lonawr 2025:

Niferoedd Dysgwyr (D-BI.6) Ysgol Baladeulyn - lonawr 2016-2025 (PLASC)

Mae Cod Trefniadaeth Ysgolion 011/2018 yn nodi:

‘Os oes mwy na 10% o leoedd gwag mewn ardal yn gyffredinol, dylai awdurdodau lleol
adolygu eu darpariaeth ac ystyried os y dylent wneud cynigion ar gyfer cael gwared arnynt,
os y bydd yn gwella effeithiolrwydd ac effeithlonrwydd darpariaeth. Diffinnir lefel
sylweddol o ddarpariaeth dros ben fel 25% neu fwy o gapasiti ysgol (fel y’i diffinnir yng
Nghylchlythyr 21/2011) ac o leiaf 30 o leoedd gwag.’

Gyda chapasiti 0 55, mae canran uchel o lefydd gweigion yn Ysgol Baladeulyn yn seiliedig
ar niferoedd lonawr, sef 76% (lle i 42 dysgwr llawn amser).

Yn ychwanegol i'r niferoedd isel sy’n mynychu’r ysgol, her arall y mae’r ysgol yn ei wynebu
yw'r diffyg plant sydd yn byw yn y dalgylch. Dengys meddalwedd GIS y Cyngor (System
Gwybodaeth Ddaearyddol), fod 14 dysgwr oed cynradd yn byw yn nalgylch Ysgol



Baladeulyn (sydd yn cynnwys 1 dysgwr oed Meithrin). Mae 5 yn dewis mynychu Ysgol
Baladeulyn, gyda 8 yn mynychu ysgolion cynradd eraill yn nalgylch Dyffryn Nantlle, ac 1
yn mynd all-dalgylch. Noder bod y data yma yn seiliedig ar wybodaeth GIS lonawr 2025.

7.2. Amrediad Oedran y Dosbarthiadau
Mae’r dysgwyr presennol yn cael eu haddysgu mewn dau ddosbarth bychan aml-oedran, gyda
3 disgybl (Cyfnod Sylfaen) yn cael eu haddysgu mewn un dosbarth, a 10 disgybl (Cyfnod
Allweddol 2) yn y dosbarth arall. Mae’n bosib y gall hyn greu her i’r athrawon wrth ddarparu
cwricwlwm ar gyfer ystod eang o oedrannau o fewn yr un dosbarth, ynghyd &’r ffaith fod yna
rai blynyddoedd heb ddysgwyr, fel y dengys y tabl isod:

Blwyddyn
M 0 1 2 3 4 5 6 Cyfanswm
Ysgol Baladeulyn 0 2 1 0 2 3 1 4 13
Dosbarthiadau Dosbarth Dosbarth

7.3. Rhagamcanion Dysgwyr
Dengys y rhagamcanion diweddaraf, sy’n seiliedig ar niferoedd lonawr 2025, y bydd
niferoedd Ysgol Baladeulyn yn parhau’n fregus i’r dyfodol, ac yn debygol o ostwng ymhellach
i lai na 10 (derbyn — blwyddyn 6) o Medi 2025, fel y dengys y tabl isod:

Blwyddyn Cyfanswm
Meithrin Derbyn-Bl.6

lonawr 2025 0O[2|1,0|2] 3 1 4 0 13
Rhagamcanion Medi

5025 2 |02 1|0} 2 3 1 2 9
Rhagamcanion Medi

5026 11202 (1|0 2 3 1 10
Rhagamcanion Medi

5027 11120 2|1 0 2 1 8

7.4. Sefyllfa Gyllidol

7.4.1. Oherwydd niferoedd isel dysgwyr yn Ysgol Baladeulyn dydi’r dyraniad ar sail y dysgwyr
ddim yn ddigonol i allu cynnal yr ysgol. Oherwydd hyn mae Polisi Gwarchodaeth y Cyngor
yn sicrhau isafswm lefel staffio ar gyfer ein hysgolion lleiaf drwy roddi dyraniad cyllidol
ychwanegol iddynt uwchlaw’r dyraniad craidd. Golyga hynny, ar gyfer 2024-25, bod Ysgol
Baladeulyn wedi derbyn dyraniad cyllidol o0 £237,914:

Dyraniad craidd Dyraniad cyllidol ychwanegol Lleihad Cyfanswm
(gwarchodaeth) gwarchodaeth
oherwydd lefel
balansau
£175,744 £77,659 -£15,489 £237,914

Yn unol &’r polisi, mae’r gwarchodaeth wedi ei leihau o £15,489 yn sgil y ffaith fod gan yr
ysgol falansau o dros 5% o’r dyraniad.



7.4.2. Golyga hyn gost y pen fesul dysgwr o £14,982 sydd £9,759 yn uwch na’r cyfartaledd sirol:

Ysgol Baladeulyn 2024- Cyfartaledd Sirol
2025 2024-2025
Cost fesul dysgwr £14,982 £5,223

7.4.3. 0O ganlyniad i'r niferoedd isel presennol, mae Ysgol Baladeulyn mewn sefyllfa fregus ac o

7.5.

7.6.

8.

dan bwysau cyllidol cynyddol. Gan fod Ilai na 15 o ddysgwyr ar y gofrestr ym Medi 2024,
bydd hyn yn cael effaith sylweddol ar gyllideb yr ysgol o Ebrill 2025 ymlaen. Fel mae’r
sefyllfa ar hyn o bryd, bydd yr ysgol angen lleihau lefelau staffio’r ysgol erbyn Medi 2025
gyda gwarchodaeth lleiafswm staff dysgu yn lleihau 0 2.0i 1.5 o Ebrill 2025.

Strwythur Staffio

Trwy Polisi Gwarchodaeth Cyngor Gwynedd, gwarantir o leiaf pennaeth ac athro ym mhob
ysgol, gan warantu pennaeth a chymhorthydd mewn ysgolion sydd & llai na 15 o ddysgwyr.
Mae strwythur staffio presennol Ysgol Baladeulyn yn cynnwys pennaeth llawn amser, 2 athro
rhan amser (3 diwrnod yr un) a chyfwerth a 55 awr o gymorthyddion dysgu.

Ansawdd Addysg
Yn dilyn arolwg diweddaraf Estyn yn 2017, fe nodwyd:

“Mae ansawdd yr addysgu yn dda. Mae’r athrawon yn darparu cyfleoedd dysgu diddorol ac
ysgogol i’r disgyblion. Mae staff yn sefydlu perthynas waith arbennig gyda’r disgyblion, sy’n
meithrin awyrgylch dysgu llwyddiannus. Mae ethos Cymreig cryf iawn yn bodoli a’r
ddarpariaeth yn hybu’r disgyblion i wneud defnydd llawn o’r Gymraeg ymhob agwedd o fywyd
yr ysgol.”

Adroddiad Estyn Tachwedd 2017

Yn ychwanegol i'r trosolwg cadarnhaol yma gan Estyn, yr argymhellion i'r ysgol yn dilyn yr
adroddiad oedd:

e Codi safonau ysgrifennu estynedig yn y ddwy iaith ar draws y cwricwlwm.

o Gwella cyfleoedd i ddisgyblion hyn yr ysgol ddatblygu’r ystod lawn o fedrau technoleg
gwybodaeth a chyfathrebu (TGCh)

e Sicrhau bod disgyblion yn fwy ymwybodol o’r hyn sydd angen iddynt wneud i wella eu
gwaith eu hunain.

YSTYRIAETHAU PERTHNASOL

8.1 Cod Trefniadaeth Ysgolion

Bydd unrhyw gamau yn cael eu gweithredu’n unol a chanllawiau Llywodraeth Cymru (Cod
Trefniadaeth Ysgolion 011/2018).



Dynodir Ysgol Baladeulyn yn ‘ysgol wledig’ gan Lywodraeth Cymru, a cheir diffiniad o ysgol
wledig yn y Cod Trefniadaeth Ysgolion.

9. CAMAU NESAF AC AMSERLEN

9.1 Yn ddarostyngedig i benderfyniad y Cabinet, bydd yr Adran Addysg yn cynnal trafodaethau
ffurfiol gydag Ysgol Baladeulyn i drafod y sefyllifa gan sefydlu Panel Adolygu Ysgol i drafod
opsiynau posib. Bydd gwahoddiad i holl aelodau’r Corff Llywodraethol, rhieni a staff yr ysgol
yn ogystal a’r Aelod Etholedig Lleol i ymuno &’r panel a chymryd rhan yn y trafodaethau.

9.2 Bydd adroddiad yn cael ei baratoi ar gyfer y Cabinet i adrodd yn 6l yn dilyn y trafodaethau
lleol a gynhaliwyd yn ystod y Panel Adolygu Ysgol gan ofyn am ganiatad i symud ymlaen i
gynnal unrhyw broses statudol yn 6l yr angen, yn unol a chanllawiau Cod Trefniadaeth
Ysgolion (011/2018).

9.3 Mae’r amserlen amlinellol ar gyfer y camau nesaf fel a ganlyn:

Camau Nesaf Amserlen

Yn ddarostyngedig i benderfyniad y Cabinet, cynnal
trafodaethau ffurfiol gyda Chorff Llywodraethol a rhan-
ddeiliaid perthnasol Ysgol Baladeulyn i lunio ac ystyried
opsiynau posib.

Adrodd yn Ol i'r Cabinet yn dilyn adborth lleol ac, yn
ddibynnol ar ganlyniad y trafodaethau, gofyn am ganiatad i
symud ymlaen i weithredu yr argymhelliad gan gynnal Mehefin 2025
unrhyw broses statudol yn 6l yr angen, yn unol & chanllawiau
Cod Trefniadaeth Ysgolion (011/2018).

Mawrth - Ebrill 2025

BARN Y SWYDDOGION STATUDOL
Y Swyddog Monitro:

Fe esbonnir yn yr adroddiad mai’r bwriad yw ceisio adnabod camau posib i gyfarch yr heriau sydd
yn wynebu’r ysgolion. Cydnabyddir hefyd fod ystod o faterion sydd angen eu cloriannu wrth geisio
adnabod atebion posib a gweithrediad. Nodi’r hefyd fod darpariaethau Cod Trefniadaeth
Ysgolion 11/2018 yn mynd i fod 4 rdl ganolog yn y cloriannu ac y bydd opsiynau ar y ffordd ymlaen
yn destun ystyriaeth bellach gan y Cabinet pan gwblheir y gwaith yma. O safbwynt priodoldeb
mae’r hyn a gynigir yn briodol.

Y Pennaeth Cyllid:

Nid yw'r penderfyniad a geisir yn creu ymrwymiad ariannol newydd. Serch hynny, mae yna
faterion ariannol sydd yn amlwg yn yr adroddiad a bydd angen ystyried rhain wrth ddod at
benderfyniad.

Aelod Lleol Ward Llanllyfni (Ysgol Baladeulyn)

Mae yr ysgol hon yn agos iawn i galonnau pobol Nantlle. Bod nhw yn hen neu ifanc a dal yny
pentref neu wedi gadael erbyn hyn.



https://www.llyw.cymru/sites/default/files/publications/2018-10/cod-trefniadaeth-ysgolion-fersiwn-diwygiedig.pdf

Llawer wedi cael addysg gwych yn yr ysgol fechan yma yn y degawdau a fydd a siomedig dros ben
yw gweld y niferoedd sydd yn mynychu yr ysgol wedi gostwng yn sylweddol yn y blynyddoedd
diwethaf.

Fel y gwyddoch mae ansawdd addysg yr ysgol yn 6l Estyn yn dda ac mae’r athrawon yn darparu
cyfleoedd dysgu diddorol i’r disgyblion. Mae y staff presennol yn wych yn ei gwaith yn fy meddwl
i @a mae angen ei cymeradwyo am ei ymrwymiad i’r plant a’r ysgol.

Rwyf wedi darllen yr adroddiad gan yr adran addysg ac yn deall y costau ariannol ychwanegol
sydd yna o ganlyniad i’r niferoedd isel presennol sydd yn Ysgol Baladeulyn ac yn sylweddoli bod y
sefyllfa yn un fregus iawn ar hyn o bryd.

Mewn byd perffaith mi fysa niferoedd sydd yn mynychu yr ysgol yn cynyddu yn y blynyddoedd
sydd i ddod ond nid yw rhagamcanion yn edrych yn dda.

Lles y plant sydd yn bresennol yn yr ysgol ar hyn o bryd yw y blaenoriaeth yn ogystal a’i rhieni ac
yr athrawon gwych sydd yn dysgu yno.

Rwyf yn hyderus bydd corff llywodraethwyr a rhanddeiliaid perthnasol Ysgol Baladeulyn yn cael
pob cyfle i lunio ac ystyried yr opsiynau sydd yn posib gyda yr adran addysg.

Rwyf mwy na pharod i gymryd rhan yn y trafodaeth yma gyda y gobaith o ddod i ganlyniad positif
i Ysgol Baladeulyn a trigolion Nantlle.




